
  VAHKKU 16 Siidu 35

HÁRJEHUS 1  RÁĐĐEADDI

ČIELGEHUS:

1. Oahpaheaddji juohká ohppiid joavkkuide
2. Oahpaheaddji addá juohke jovkui 

ovtta čuolbmačilgehusa
3. Oahppit galget hutkat mo sin olmmoš galgá 

čoavdit dilálašvuođa buoremus lági mielde. 
Sii fertejit gávnnahit maid olmmoš dárbbaša, 
mo sii galget háhkat dan ja gos sii vejolaččat 
sáhttet oažžut ráđi dakkár dilálašvuođas. 

4. Oahpaheaddji jođiha joavkkuid 
vástádusaid oktasaš geahčadeami 

DILÁLAŠVUOHTA 1
Lásses lei seksa vahkkoloahpas, ja son diehtá ahte ii 
geavahan kondoma. Mo galgá dán dilálašvuođa čoavdit 
buoremus lági mielde?

DILÁLAŠVUOHTA 2
Fetisha lei ikte olgun rullemin. Son muitá ahte son 
cummástalai ovttain albmái, ja ahte muhtun áiggi 
geahčen oinnii ahte albmás ledje hávit ja bohtaneamit 
njálmmi birra. Son googelastá ja fuobmá ahte sáhtii leat 
dearbmun (herpes). Maid son dáhká?

DILÁLAŠVUOHTA 3
Adrian lea anašan moaddásiin almmá suodjalusa haga. 
Ovdal lea geavahan kondoma, muhto son rahčá dainna 
ahte massá erekšuvnna go dan geavaha. Son ballá 
sohkabealedávddain, ja mearrida iskkahit iežas ja fas 
geavahišgoahtit kondoma. Mo dan sáhttá dahkat? Mo 
sáhttá šaddet eanet oadjebassan go geavaha kondoma 
erekšuvnna massekeahttá?

DILÁLAŠVUOHTA 4
Márehii váikkuhit p-pillat hui negatiivvalaččat, ja son 
háliida lonuhit prevenšuvdnagaskaoami. Son lea 
googlen veaháš, ja hormonaspirála orru leamen dakkár 
čoavddus mas beassá eret mearehis liigeváikkuhusain. 
Muhto go son dan namuha iežas nieidaustibii, de 
dat dadjá ahte son ii sáhte bijahit spirála ovdalgo lea 
leamaš áhpeheapmin. Máret šaddá sakka eahpádussii. 
Muhto lea go dat duohta eaktu?

DILÁLAŠVUOHTA 5
Sebastian lea bartamátkkis muhtun ustibiiguin. Sin 
fárus lea okta Sebastiana ustibiid oahpis, almmái gean 
namma lea Kristoffer, ja gii rahpasit dadjá son lea hiv-
positiiva. Muhtun eahkeda Sebastian juhká beare haga, 
ja go juhká Kristoffera láses, de son fuobmá dan go 
Kristoffer dan fuomášuhttá sutnje. Fáhkka Sebastian 
ballá ahte sutnje lea njommon hiv. Lea go Sebastianis 
sivva fuolastuvvat?

DILÁLAŠVUOHTA 6
Ámmon fárruda Eskildiin. Maŋimus áiggi lea sudnos 
leamaš orálaseksa. Ámmon lea fuobmán ahte 
spiiddista go gužžá, ja maŋŋágo lea finadan googles, 
de son mearrida iskkahit iežas. Iskan čájeha ahte sus 
lea klamydia. Ámmon ii dieđe njoammu go klamydia 
orálaseksa bokte, maid son galgá dahkat? 


